
	Tractatvs XVIII. De securitate quam in humano commercio praestat Conscientia.
	A Conscientiâ dependet gaudium quod ex humanâ laude, & tristitiâ quae ex vituperio percipitur. Timor incurrendae infamiae si crimen prodatur, occultorum scelerum est tormentum. Hinc mali sibi conscius, semper trepidus, atque omnia habet suspecta, timens ne prodatur. Contrà verò bona Conscientia, non timet videri, imò gaudet; & peruersa de se lata judicia, ridet intrepidè.

	§. I. Iudicia sibi aduersa non metuit, qui suâ innocens est Conscientiâ. Haec enim, omnis tristitiae quae ex vituperio, vti & gaudij quod ex humanâ laude percipitur, basis est & fundamentum.

	§. II. Datur vlterior ratio, cur animus reclamante Conscientiâ, humanis laudibus non acquiescat. Et ratio est, timor infamiae, si prodatur tectum scel
us.

	§. III. Conscientiae bonae testimonio armatus, nullius hominis judicium aut magni facit, aut etiam declinat. Contemnit autem peruersa de se lata judicia.

